
1.ՀՀ ֆինանսների նախարարություն
	21․11․2024թ.

	
	N 01/34-3/23914-2024

	ՀՀ տարածքային կառավարման և ենթակառուցվածքների նախարարության 30.10.2024թ. ԳՍ//34563-2024 գրությամբ ներկայացված՝ «Անհատույց օգտագործման իրավունքով անշարժ գույք ամրացնելու վերաբերյալ» ՀՀ կառավարության որոշման նախագծի (այսուհետ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ սեփականություն հանդիսացող ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված Երևան, Վարդանանց փողոց հ․ 30 հասցեում գտնվող 2342․5 քառ. մետր մակերեսով 1-ին մասնաշենքը, 1292․3 քառ․ մետր մակերեսով 2-րդ մասնաշենքը, 176․7 քառ. մետր մակերեսով սպորտ դահլիճը, 13․4 քառ. մետր մակերեսով կաթսայատունը և դրանց զբաղեցրած, օգտագործման ու սպասարկման համար անհրաժեշտ 0․45406 հա հողամասն անհատույց օգտագործման իրավունքով, անորոշ ժամկետով ամրացնել «Ժողովրդական երաժշտության և պարի ազգային կենտրոն»  պետական ոչ առևտրային  կազմակերպությանը (այսուհետ ՊՈԱԿ):
Այդ կապակցությամբ առաջարկում ենք գնահատել և հիմնավորման մեջ բացահայտել` արդյոք Նախագծում նշված գույքի անհատույց տրամադրումն այդ գույքի կառավարման տեսանկյունից լավագույն լուծումն է՝ հաշվի առնելով վերջինիս դիրքն ու արժեքը, և արդյոք առկա չէ վերը նշված ՊՈԱԿ-ին անհատույց տարածք տրամադրելու այլընտրանքային  լուծումներ (քաղաքի կենտրոնից դուրս և համեմատաբար ցածրարժեք տարածք):
Միաժամանակ, առաջարկում ենք Նախագծի 1-ին կետում սահմանել հանձնվող գույքի արժեքը, ինչպես նաև ներկայացնել տեղեկատվություն՝ անշարժ գույքի հետագա պահպանման, սպասարկման ծախսերի ֆինանսավորման վերաբերյալ, նկատի ունենալով, որ ինչպես ՀՀ 2024թ. պետական բյուջեով, այնպես էլ ՀՀ 2025թ. պետական բյուջեի նախագծով այդ նպատակով միջոցներ նախատեսված չեն:


	      Դեռևս «Ժողովրդական երաժշտության և պարի ազգային կենտրոն»  պետական ոչ առևտրային  կազմակերպության (այսուհետ ՊՈԱԿ) ստեղծման ժամանակներից քննարկվում է ՊՈԱԿ-ին տարածք տարադրելու հարցը, սակայն  ներկայացված առաջարկներից համաձայնություն է ձեռք բերվել քննարկվող տարածքի մասով։
Անշարժ գույքը օգտագործման տրամադրելիս վերջինիս հետագա պահպանման, սպասարկման ծախսերը կիրականացվեն օգտագործողի միջոցների հաշվին։

	
2. ՀՀ կրթության, գիտության, մշակույթի և սպորտի նախարարություն
	05․11․2024թ.

	
	N 01/20-1/34091-2024

	Հայաստանի Հանրապետության կրթության, գիտության, մշակույթի և սպորտի նախարարությունը քննարկել է «Անհատույց օգտագործման իրավունքով անշարժ գույք ամրացնելու վերաբերյալ» ՀՀ կառավարության որոշման նախագիծն (այսուհետ՝ Նախագիծ) ու իր իրավասության շրջանակներում առարկություններ չունի, սակայն առաջարկում է վերանայել Նախագծի 1-ին կետում նշված «անորոշ ժամկետով» բառերը՝ հիմք ընդունելով «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 1-ին կետը։ 

	Ընդունվել է նախագծում կատարվել է փոփոխություն 

	3. ՀՀ կադաստրի կոմիտե
	06․11․2024թ.

	
	ՍԹ/18513-2024

	Ի պատասխան ՀՀ տարածքային կառավարման և ենթակառուցվածքների նախարարության 2024 թվականի հոկտեմբերի 30-ի N ԳՍ//34563-2024 գրության՝ «Անհատույց օգտագործման իրավունքով անշարժ գույք ամրացնելու վերաբերյալ» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նկատի ունենալով, որ Նախագծի 2-րդ կետի 2-րդ ենթակետով նախատեսվում է «Ժողովրդական երաժշտության և պարի ազգային կենտրոն»  պետական ոչ առևտրային  կազմակերպության հետ կնքել անշարժ գույքի անհատույց օգտագործման  պայմանագիր, հետևաբար առաջարկում ենք Նախագծի վերնագիրն ու 1-ին կետը համապատասխանեցնել Նախագծի բովանդակությանը:
   Նախագծի 1-ին կետում նշված 0.45406 հա մակերեսով, 01-006-0225-0018 կադաստրային ծածկագրով, բնակավայրերի խառը կառուցապատման գործառնական նշանակության հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0.4220 հա) և գծային չափերը չեն համապատասխանում պետական գրանցման տվյալներին: 
   Հաշվի առնելով վերոգրյալը` առաջարկում ենք 01-006-0225-0018 կադաստրային ծածկագրով հողամասը կադաստրային քարտեզում ճշգրիտ տեղադրելու, ինչպես նաև հողամասի մակերեսի չափը ճշտելու նպատակով սահմանված կարգով իրավունքի պետական գրանցման ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի նոր հատակագիծ՝ հաստատված համայնքի ղեկավարի կողմից:

	Ընդունվել է ի գիտություն, հաշվի առնելով, որ Երևան, Կենտրոն Վարդանանց փողոց հ․30 հասցեում գտնվող 2342․5 քառ.մետր մակերեսով 1-ին մասնաշենքը, 1292․3 քառ․մետր մակերեսով 2-րդ մասնաշենքը, 176․7 քառ.մետր մակերեսով սպորտ դահլիճը, 13․4 քառ.մետր մակերեսով կաթսայատունը և դրանց զբաղեցրած, օգտագործման ու սպասարկման համար անհրաժեշտ 0․45406 հա հողամասը տրամադրվում է անհատույց օգտագործման իրավունքով, հետևաբար՝ Կադաստրի կոմիտեի կողմից տրված  դիտարկումներին Կոմիտեի կողմից հետագայում կտրվի ընթացք։ 
Միաժամանակ տեղեկացնում ենք, որ Նախագծի վերնագիրը և բովանդակությունը համապատասխանում են իրար:


	4. ՀՀ վարչապետի աշխատակազմի իրավաբանական վարչություն
	19․12․2024թ․

	
	N 02/16.32/43819-2024

	ԵԶՐԱԿԱՑՈՒԹՅՈՒՆ
«Անհատույց օգտագործման իրավունքով անշարժ գույք ամրացնելու մասին» ՀՀ կառավարության որոշման նախագծի վերաբերյալ

Նախագծով նախատեսվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված (…) անշարժ գույքն  անհատույց, անժամկետ օգտագործման իրավունքով ամրացնել «Ժողովրդական երաժշտության և պարի ազգային կենտրոն» պետական ոչ առևտրային կազմակերպությանը, սակայն նախագծում գույքը նույնականացված չէ, որի պարագայում իրավական որոշակիության տեսանկյունից պարզ չէ, թե որ գույքի մասին է խոսքը:

	Ընդունվել է, Նախագծի 1-ին կետում լրացվել է սեփականության իրավունքի գրանցման վկայականի տվյալները









